
Tysklands  energirevolusjon

Tyskernes grønne

200 meter høge monstermøller ute i den røffe Nordsjøen skal erstatta tysk 
atomkraft og kolkraft.  Aibel i Haugesund er blant dei som skal bidra til den tyske 
energirevolusjonen.

monster
BREMERHAVEN/CUXHAVEN: 

AVDØNNINGANE er lange, runde 
og regelmessige. Vinden bles slik at 
ferdig installerte vindturbinar sviv 
rundt og lagar elkraft. Me er om 
bord i ein diger hurtiggåande kata-
maran saman med 400 tyske vind-
mølleentusiastar. Det er 90 kilome-
ter inn til fastlandet og til hamne-
byen Cuxhaven.

Her ute i Nordsjøen er det tys-
ke energi- og entreprenørselskapet 
Bard i ferd med å bygga ein vind-
park med 80 enorme vindmøller. 

Monstermøller
Sjølv om skipet av tryggingsmes-
sige grunnar ikkje kan gå nærare 
havvindmøllene enn 500 meter, 
ser dimensjonane overveldande 
ut. Møllene stig opp frå havet som 
ufattelege, nærmast skremmande 
monstre. Kjensla av å stå ved inn-
gangen til ei monsterverd blir for-
sterka av at dei enorme havmøl-
lene står på rekkje og rad så langt 
auga kan sjå.

Men monstermøllene er langt frå 
avskrekkande for vindmøllentusi-
astar og atomkraftmotstandarar. 
Tvert om er havmøller sjølve red-
ninga for den tyske energirevolu-
sjonen, som dei kallar «Die Energi-
ewende».  Forbundsdagen i Berlin 
har vedteke at alle atomkraftverk i 
landet skal stengjast innan 2022. 
Dette målet ligg fast slik at knapt 
nokon innan politikk eller i ener-
gibransjen i Tyskland trur at dette 
fundamentale nei-et til atomkraft 
vil bli omgjort. 

Kol og gass
Dessutan meiner politikarane og 
folket at forureinande kolkraft en-

ten det er produsert av tysk brun-
kol eller av billeg importert stein-
kol, ikkje høyrer framtida til. Im-
port av gass ønskjer ein å bli minst 
mogeleg avhengig av. Det skal i 
staden satsast på produksjon av 
straum frå fornybar energi.

I meir enn ti år har Tyskland sub-
sidiert straumen frå vindkraft. Det 
same gjeld straum produsert i sol-
kraftanlegg. Dette har ført til opp-
siktsvekkjande gode resultat i form 
av storstilt utbygging og sterk auke 
i den fornybare produksjonen.

Alltid vind på havet
Men det er slett ikkje alltid at vin-
den bles sterkt inn over land. Sola 
er dessutan borte i mange av årets 

timar, og i Tyskland. Ute i havet er 
det likevel sjeldan vindstille. I den 
tyske vindkraftbransjen reknar ein 
at ei gjennomsnittleg vindmølle på 
land er i effektiv og full produksjon  
2000 timar årleg (fullasttimar). Ei 
vindmølle i havet kan utnytta vin-
den nær dobbelt så mange timar, ca 
4500 timar årleg i full produksjon. 
Til samanlikning kan og nemnast 
at eit solcelleanlegg på taket produ-
serer straum for fullt berre om lag i 
800 av årets timar.

Nøkkel
Vindmøller i havet blir sett på som 
sjølve nøkkelen om ein skal lukkast 
med den tyske energirevolusjonen. 
Havvind er einaste fornybare ener-

giberar, som i praksis kan gi pro-
duksjon av større mengder straum 
største parten av året. 

Men ufatteleg mange monster-
vindmøller må koma i drift dersom 
vindenergi frå havet skal kunne er-
statta atomkraftverk og kolkraft-
verk. 

Den første store til havs
Den første store vindparken i tysk 
del av Nordsjøen, som selskapet 
Bard byggjer ut med 80 vindturbi-
nar over seks kvadratkilometer, vil 
gjennom eit år kunne produsera 15 
prosent av kva eit stort moderne 
atomkraftverk på 1200 Megawatt 
kan levera. Men optimismen er stor 
og planane er mange for hundrevis 

h

Kostnadskutt
Med dei røynslene ein har gjort 
seg vil eit neste byggjesteg 
kunne utførast minst 50  
prosent meir effektivt.

Axel Bahr, infosjef i 
entreprenørselskapet Bard

D a n m a r k

T y s k l a n d

2013 ©AFTENBLADET, KAB

Offshore-vind i tysk del av Nordsjøen

2 vindparkar er i drift
(”Alpha Ventus” og ”Bard O�shore 1”)

8 vindparkar  er under bygging

4 vindparkar skal starta bygging 
i år eller neste år

Om to år kan ca 400 tyske 
havmøller  (i Nordsjøen og i 
Austersjøen) yta 1800 MW. Dette 
tilsvarar 1,5 atomkraftverk.

Ein stor vindpark i havet med 80 vindmøller kostar 
minst 12 mrd. kroner, men kan produsera berre 15 
% så mye straum per år som eit stort atomkraftverk. 

Bremerhaven

Bremen

Cuxhaven

Hamburg

Helgoland

Sylt

Rømø

Bard O�shore 1 
( 80 x 5MW)

Alpha Ventus 
(12x 5 MW)

Tyskernes grønne 
revolusjon
Gigantiske 
monstermøller 
på 200 meter 
langt ute i den 
røffe Nordsjøen 
skal erstatta tysk 
atomkraft og 
kolkraft. Aibel 
i Haugesund skal 
bidra til tyskernes 
grønne omstilling.



Tysklands  energirevolusjon

Dei nyaste turbinblada havmøllene kan vera inntil 66 meter lange. Kvart blad veg 23 tonn.

Sortiments-
systemer

www.ryfylke-aluminium.no

fabrikkv. 11, forus - stavanger • tlf.: 51 81 97 50 • e-post: post@ryfylke-aluminium.no

• skreddersydd utførelse

• ulike innredningsmaterialer

• alt fra kraftige vanntette
Pelicase til lette aluminiums
kasser

Slettvoll Stavanger: Marieroveien 21A, 51 88 18 88
Åpent: 10–17, to.10–19, lø.10–15 www.slettvoll.no

Skinnboks: 850,-

Møbler som får gjestene
til å bli lenge

av nye tyske havvindmøller. Åtte 
ulike felt i tysk del av Nordsjøen er 
under utbygging. Men berre to felt 
er hittil komne i produksjon. Den 
aller første havvindparken, prøve-
feltet «Alpha Ventus» kom i drift i 
2009, men omfattar berre 12 vind-
turbinar. Bard har nyleg sett i drift 
vel halvparten av i alt 80 vindturbi-
nar. Når denne parken er i full drift 
i løpet av neste år, vil Tyskland kun-
ne hausta erfaringar med den før-
ste verkeleg store havvindparken. 

Prosjekter på vent
Sjølv om seks vindparkar er under 
utbygging og vil truleg koma i drift i 
løpet 2015 og mange andre prosjekt 
har fått godkjent sine byggeplanar 
i tysk del av Nordsjøen, er fleire en-
delege investeringsvedtak sette på 
vent. Dei ambisiøse tyske planane 
styrer i retning mange skjær i sjø-
en. Bard er eit selskap som står for 
alle delar av produksjon og utbyg-
ging i eigen regi. Selskapet har er-
fart at pionerrolla er særs kostbart. 
Bard har truleg investert meir enn 
12 milliardar kroner til nå. Ennå er 
ikkje parken ferdig, men Bard-kas-
sa er tom. Axel Bahr, som er pres-
setalsmann i selskapet, vil ikkje 
stadfesta tal for kostnader eller in-
vesteringar. Men Bahr seier at med 
dei røynslene ein har gjort seg vil 
eit neste byggjesteg kunne utførast 
minst 50 prosent meir effektivt.

Investorar skremt
Men kva som skjer med Bard sitt 
planlagde byggetrinn nummer to i 
havet veit ikkje Axel Bahr. – Først 
må byggetrinn ein fullførast, deret-
ter treng me nye investorar med på 
laget, seier Bahr. Etter det Aften-
bladet forstår er Bard i praksis kon-
kurs medan banken Uni Credit har 
overtatt og samtidig skrive av store 
tap på prosjektet. 

Slikt skremmer fleire investorar 
bort frå å satsa meir pengar i off-
shore vind. Dessutan har sentrale 
politikarar i Berlin skapt uvisse og 
forvirring rundt rammevilkåra for 
bygging av meir fornybar energi-
produksjon. 

For dyrt for staten
Miljøminister Peter Altmaier 
(CDU) sa i eit intervju med avi-
sa Berliner Zeitung 31. mai i år at 
satsinga på utbygging av fornybar 
energi er blitt for dyr. I følgje Alt-
maier vil den offentlege prislappen 
nå opp i meir enn ein billard (1000 
milliardar euro) når ein kjem til 
2040. Dette kjem hovudsakleg av 
høge subsidiar som Tyskland yter 
til kvar produsert kilowattime med 
fornybar straum. Miljøvernminis-
teren seier at systemet må refor-
merast og at fornybarsatsinga må 
vera «betalbar». 

Dermed oppstår frykten hos for-
brukarane for at dei må betala meir 
av fornybarsatsinga over straum-
rekninga. Høgare straumprisar er 
det knapt nokon politikar som vil 
snakka om få veker før valet til ny 
tysk forbundsdag. Dermed let ei av-
klaring venta på seg til etter valet.

Barnesjukdommar
Under den store offshore-vind-
konferansen i Bremerhaven i juni 
var korleis få ned kostnadene eit 
hovudtema. Per Bull Haugsøen i 
Bergens-firmaet Owec Tower har 
lang røynsle både frå oljeindustri-
en i Nordsjøen og gjennom dei sis-
te ti åra frå offshore vind. Owec To-
wer har levert design og løysingar 
til stålunderstella i den første tys-
ke havindfarmen «Alpha Ventus». 
Det hittil siste prosjektet til Owec 
Tower er design og løysingar for 
60 stålunderstell til 48 vindmøller 
i belgisk farvatn. 

– Offshorevindindustrien er pre-
ga av barnesjukdommar og av prø-
ving og feiling. På mange måtar 
kan stoda i denne industrien sam-
anliknast med stadiet oljeindustri-
en i Nordsjøen var på for om lag 40 
år sidan, seier Haugsøen. Han pei-
kar mellom anna på at kontrakts-
former, som er blitt nytta under ut-
byggingar høver ikkje. – Ein nyttar 
prosedyrar og utstyr frå land og 
innaskjersprosjket, som ikkje hø-
ver på havet. Høveleg installasjons-
utstyr har mangla, seier Haugsøen.

Lærdom frå oljå?
– Men kan vindindustrien offshore 
ta lærdom frå oljeindustrien i Nord-
sjøen?

– Mykje kunnskap kan over-
førast. Men oljeindustrien har hatt 
så store fortenestemarginar at ein 
har kosta på seg råflotte løysingar. 
Vindindustrien må tenkja annleis 
og få til meir masseproduksjon av 
utstyr og løysingar, seier Per Bull 
Haugsøen.

Svært få norske firma var repre-
sentert under offshore-vind konfe-
ransen i Bremerhaven. I tillegg til 
Owec Tower var Fred Olsen sitt 
selskap, som tilbyr spesialskip til 
vindindustrien, representert på 
konferansen. 

Kværner trekte seg ut
Blant norske firma som har enga-
sjert seg i tysk havvind er Kværner 

det største. Kværner i Verdal har 
bygt 60 stålunderstell til dei tyske 
vindparkane Nordsee Ost og Alpha 
Ventus. Kontraktane er verdt meir 
enn ein milliard kroner. Men byg-
ging av vindmølleunderstell har 
ikkje blitt økonomisk suksess slik 
at Kværner nå har trekt seg ut av 
denne businessen.

Senter i Bremerhaven
Men Offshore vind har blitt stor og 
viktig næring i nokre tyske hamne-
byar. Bremerhaven peikar seg ut 
som senter for denne nye næringa. 

Denne hamnebyen med nær 100 
000 innbyggjarar hadde for nokre 
år sidan meir enn 25 prosent ar-
beidsløyse. Fleire negative bølgjer 
slo inn over hamnebyen samtidig. 
Bremerhaven var stor importhamn 
av forsyningar til dei amerikanske 
styrkane, som talte 500 000 per-
sonar på det meste. Talet er nå 
nede i 50 000. Nokre år tidlegare 
vart verftsindustrien nærast avvi-
kla. Det same skjedde med fiskeri-
næringa. Etter satsinga på produk-
sjon av havvindmøller er arbeids-
løysa halvert.

Ny industri veks fram
Langs hamna ligg produsentane 
av delar til havmøller side om side. 
Areva og Repower produserar kvar 
sine typar av vindturbinar for bruk 
i eit røft liv til havs. Areva er eit 
fransk gigantkonsern, som er mest 
kjent for bygging av atomkraftverk 
rundt i heile verda. Areva kjøpte ny-
leg opp det tyske Multibrid og sat-
sar nå fornybart til havs. Konkur-
renten på nabotomta, Repower har 
fått indiske eigarar. Midt mellom 
desse ligg Weser Wind, som pro-
duserer fundament til havvindmøl-
lene, gigantiske stålkonstruksjonar 
på tre føter, som strekker seg 60 
meter opp i lufta før dei blir senka 
ned på havbotn.

30 000 jobbar
I Bremerhaven er også entrepre-

– Bra at atomkraftverka må stengja, seier Rowena Wagner. Ho er student, men ho høyrer mykje snakk heime om 
stigande straumprisar.

Jutta Steenblock og Gisela Wilken på tur blant vindmøller      v

FØRSTE STORE HAVVIND-
PARK I DRIFT:   Bard Offshore 
1. Ca 12 mrd kroner er brukt 
på 80 vindmøller med 5 Me-
gawatts effekt på kvar. Kan 
levera straum nok til 500 000 
hushald eller 1,5 mill. men-
neske kvart år.
REALISTISK MÅL:   Ca 8 
Gigawatt med offshore vind-
kraft i 2020, som kan gi 36 
TWh årleg eller knapt seks 
prosent av samla tysk årleg 
straumproduksjon.
SAMLA TYSK STRAUMFOR-
BRUK I 2012:  617 TWh (Fem 
gonger norsk vasskraftpro-
duksjon)
OFFENTLEG STØTTE TIL 
PRODUKSJON AV FORNY-
BAR ENERGI:  Offshore vind 
(19 cent eller kr. 1,45 per kilo-
wattime), Vindkraft på land 
ni cent, solkraft 15 cent og 
elkraft frå biogassanlegg 6-14 
cent per kwh. Dei fleste slike 
støtteordningar er garanterte 
i 20 år.


For 40 år 
sidan
På mange måtar kan stoda i 
denne industrien samanliknast 
med stadiet oljeindustrien  
i Nordsjøen var på for om lag 
40 år sidan.

Per Bull Haugsøen

t vindmøller      ved landsbyen Uthlede sør for Bremerhaven. – Vindkraft frå havet kan erstatta vindkraft. Den nye vindkraftindustrien er samtidig godt for oss her i Bremerhaven, 
seier Dorothea Janzen og Reinhold Elle på tur i hamna

Areva sin vindturbinfabrikk i Bremer-
haven produserar berre for hav-
vindmøller. Turbinhuset aleine veg 
350 tonn.

har stige 32 prosent 2007-12.  

Auka straumprisar

Tysk el-produksjon
Tysk produksjon av el-kraft fordelt på 
ulike kjelder, 2010 og 2012.  
Tal i prosent.

Kilde: Destatis, Statistishes Bundesamt

Fornybar straum
Grafen viser korleis fornybar straum er 
produsert. Total fornybar energipro-
duksjon 2012 var 135 TWh.
Tal i graf i prosent. 

Fordeling i 2012
Tysk produksjon av el-kraft, totalt 617 
TWh, fordelt på ulike kjelder, 2012.  
Tal i prosent.

– Tyskland kan ikkje nå 100 
prosent fornybar elproduk-
sjon i løpet av dei neste 20 åra. 
Men 50 prosent kan vera rea-
listisk.

– Det er ein av pådrivarane 
for utbygging av offshorevind-
kraft i tysk del av Nordsjøen, 
Jens Eckhoff, som seier dette. 

– Han er både nærings-
drivande og politikar og har 
vore senator for partiet CDU i 
delstatsforsamlinga i Bremen, 
kor hamnebyen Bremerhaven 
høyrer til.

Eckhoff seier vidare at off-
shorevind er den viktigaste 
kjelda til fornybar energi i stor 
skala Tyskland. -– Men samti-
dig treng me hjelp frå Norge. 
Med tilgang på norsk vass-
kraft i periodar kunne nor-
ske vasskraftmagasin tena 
som mellombels lager for tysk 
vindkraft. Men først må det 
byggast kabel mellom Norge 
og Tyskland, seier Eckhoff.

I følgje Statnett sine planar 
kan ein ny kabel mellom Ton-
stad i Sirdal og Wilster i Sch-
leswig- Holstein i Nord Tysk-
land stå ferdig i 2018. Den vil 
kosta nær 15 milliardar kroner 
og ha ein kapasitet  på 1400 
megawatt.

– Med ein slik kabel kunne 
Norge hatt glede av rimeleg 
tysk sol og vindkraft i periodar 
med mykje sol og vind, sam-
tidig som me kunne spara litt 
på vatnet i vasskraftmagasina 
våre, seier kommunikasjons-
sjef Christer Gilje i Statnett. 

Han legg til at vatnet i ma-
gasina seinare kan brukast til 
produksjon av elkraft som kan 
eksportearst til Tyskland. 

–  Dermed kunne forny-
barproduksjonen i begge lan-
da gjerast meir effektiv, seier 
Christer  Gilje i Statnett.

Tyskland ser til Norge

Eit stålunderstell til havvindmølle som produsenten Weser Wind har laga. Frå kaiplanet, der havvindpådrivar Jens Eckhoff står, er det 60 meter opp til toppen 
av fundamentet.

nørselskap, som utfører installa-
sjonsarbeid i Nordsjøen og reiar-
lag som til dømes Urag. Reiarlaget 
driv slepebåtar, lekterar, lette an-
kerhandteringsfartøy og konstruk-
sjonsskip.

– Om lag 5000 arbeidsplassar 
er nå knytt til offshore vind indus-
trien i denne delen av Tyskland. I 
heile landet skaffar offshorevindin-
dustrien ca 10 000 arbeidsplassar. 
Det er Ronny Meyer, daglege leiar i 
samarbeidsorganet for tysk vindin-
dustri, WAB, som seier dette. WAB 
har 350 medlemsbedrifter. Meyer 
trur på 30 000 arbeidsplassar i tysk 
offshorevindindustri om ti år. 

Kablar manglar
Men først må store utfordringar 
løysast. Ved sida av for høge kost-
nader og politisk uvisse er mang-
lande elkablar og overføringslin-
jer både mellom hav og land og frå 
nord til sør i Tyskland, den store ut-
fordringa. 

På grunn av gjeldande konkur-
ransereglar blei ansvaret for elek-
triske overføringskablar mellom 
havet og land selt frå dei store tyske 
energiselskapa til eit mindre ned-
erlandske selskap Tennet. Tennet 
har streva med å skaffa kapital nok 
(ca 15 milliardar euro) til utbygging. 
Men dette skal nå vera i ferd med å 
løysa seg.

Aibel i Haugesund har mellom 
anna fått eit stort oppdrag med å 
byggja ei omformarplattform på 
storleik med ein fotballbane og 
med lugarplass til 24 personar.  
Plattforma skal stå i vindparkom-
rådet Dolwin ved øya Helgoland og 
skal ta imot vekselstraum frå tre 
store vindparkar og omforma til li-
kestraum, som blir sendt vidare til 
land i sjøkablar.

– Me håpar på ei snarleg ny inves-
teringsbølgje for tyske havvindpar-
kar. 30 utbyggingsområde er god-
kjente og ca 100 ulike prosjekt er 
under utvikling. Men greier me å få 
på plass nær sju Gigawatt (tilsvarar 
minst fem atomkraftverk) frå hav-
vind i 2020, blir dette ein suksess, 
seier havvindentusiasten Ronny 
Meyer. 

THOMAS FØRDE 
tekst

PÅL CHRISTENSEN 
foto

TYSKLAND

Se på video på


